
Hozirgi davrdagi globallashuv jarayonining ta’siri ayniqsa atrof –muhitning ifloslanishi, 

yer va energiya resurslarining cheklanganligi va texnikaning rivoji avtomobilsozlikda, deyarli 

100 yillarda beri quvvat manbai bo‘lgan ichki yonuv dvigatellarini (IYoD) sekin astalik bilan 

muqobil, ekologik toza manbalar bilan almashtirilmoqdi. Ko‘pchilikning fikricha, bu borada 

elektromobillar istiqbolli kelajakka ega (1.1-rasm). 

 
 

1.1-rasm. Elektromobilning kuch qurilmasi 

Elektromobillar nafaqat ekologik toza, balki ularni boshqarish dinamikasi yuqori. Chunki 

tezlanishning yuqoriligi xaydovchida ijobiy emotsiyalarning kuchaytirib, uni xaytor qoldirishi 

ham mumkin. Chunki gaz pedalini bosgan zag‘oti g‘ildiraklarga shu onda burovchi moment 

uzatiladi va avtomobil o‘z joyidan tez qo‘zg‘aladi [1]. 

Hozirda elektromobillarning asosiy bozorlari AQSh, Yaponiya, Xitoy va Yevropa 

davlatlari hisoblanadi. Asosiy ishlab chiqaruvchilar kompaniyalar esa, Nissan (Leaf), 

Mitsubishi (I MiEV), Toyota (RAV4EV), Honda (FitEV), Ford (Focus Electric), Tesla 

(Roadster i Model S), Renault (Fluence Z.E. i ZOE), BMW (Active C), Volvo (C30 Electric) 

[2]. 

Elektromobil bir yoki bir nechta elektrodvigatel yordamida harakatga keltiriladigan 

transport vositasi hisoblanadi. Bunda elektrodvigatellar  akkumulyator batareyalari, quyosh 

batareyalari yoki yonilg‘i elementlaridan tok iste’mol qiladi. Shulardan eng keng tarqalgani 

akkumulyator batareyali tizimdir [3]. 

Akkumulyator batareyalar doimiy zaryadlashni talab etadi, ularni tashqi tok 

manbalaridan, tormozlash energiyasini rekuperatsiya qilgan holda, hamda elektromobil 

bortidagi generator yordamida zaryadlash mumkin [4]. Bunda generatorning yuritmasi IYoD 

yordamida harakatga keltiriladi, biroq bunday sxema elektromobil emas gibrid avtomobil 

turiga kiradi [6]. 

IYoD bilan jixozangan avtomobilga nisbatan elektromobillar sodda konstruksiyaga ega, 

haraktlanuvchi qismlari kam, demak ancha ishonchli hisoblanadi [7]. 

Elektromobillarning asosiy elementlariga quyidagilar kiradi: akkumulyator batareyasi, 

elektrodvigatel, transmissiya, bort zaryadlovchi qurilmasi, invertor, o‘zgarmas tok 

o‘zgartgichi, elektron boshqaruv tizimi [8]. 

Tortuvchi akkumulyator batareyasi elektrodvigatellarni tok bilan ta’minlaydi. Ular bir-

biri bilan ketma-ket ulangan modullardan tashkil topgan litiy-ionli akkumulyator 

batareyalaridan tashkil torgan. Undan chiqishdagi o‘zgarmas tok kuchlanishi taxminan 300 V 

ni tashkil etadi. Akkumulyator batareyasi sig‘imi elektrodvigatel quvvatiga mos bo‘lishi zarur 

[9]. 

Elektrodvigatel zarur bo‘lgan burovchi momentni hosil qilib beradi. Eletromobillarda 

quvvati 15 dan 200 kVt gacha bo‘lgan uch fazali o‘zgaruvchan tokli sinxron (asinxron) elektr 

mashinalari qo‘llaniladi [10]. 

Elektromobil transmissiyasi ancha sodda, ko‘p modellarda bir bosqichli tishli reduktorlar 

qo‘llaniladi. Invertor esa akkumulyator batareyasidagi yuqori kuchlanishli o‘zgarmas tokni 

elektrodvigatel uchun uch fazali o‘zgaruvchan tokka aylantirib beradi. O‘zgarmas tok 

o‘zgartgichi qo‘shimcha 12 V li akkumulyator batareyasini zaryadlab turadi, u esa barcha elektr 

jixozlarini tok bilan ta’minlaydi (yoritish, siganilizatsiya va boshq). 

Elektron boshqaruv tizimi harakat havfsizligi, energiyani tejash va yo‘lovchilar 

komfortini ta’minlashga yo‘nalgan ko‘pgina funksiyalarni bajaradi: 

• yuqori kuchlanishni boshqarish; 

• tortishni rostlash; 

• optimal harakatlanish rejimini ta’minlash; 

• ravon tezlanishni boshqarish; 

• akkumulyator batareyasi zaryadlanishini baholash; 

• rekuperativ tormozlashni boshqarish; 

• energiyadan foydalanishni nazorat qilish. 

Shunga qaramasdan elektromobillarning quyidagi kamchiliklari, ularni ommaviy ishlab 

chiqarishga hozircha to‘sqinlik qilmoqda: 

• narxining qimmatligi (50 ming $ va undan yuqori); 

• avtonomlikning cheklanganlagi (to‘liq zaryadlanish taxminan 150-200 km masofaga 

yetadi); 

• akkumulyatorlarni zaryadlash vaqtining ko‘pligi (6-10 soat). 

1.2-rasm. Elektromobil 

Butun dunyo bo‘ylab bir necha kompaniyalar eletkromobillarning ishlab chiqarish 

bo‘yicha ishlarni jadallik bilan olib bormoqdalar [4]. Ularning maqsadi ekologik toza, ixcham, 

yengil, arzon va resursi yuqori bo‘lgan elektromobillarni ishlab chiqarishdir [5].  

1-jadval. 

 

Dunyo avtomobil ishlab chiqaruvchilarining elektromobillar bo‘yicha rejalari. 

